
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У ӦМ
“2014 воын инӧда арт да войтырлысь видзчысянлун могмӧдӧм” 

Коми Республикаса дінму уджтас вынсьӧдӧм йылысь
Коми Республикаса Веськӧдлан котыр шуис:

1. Вынсьӧдны “2014 воын инӧда арт да войтырлысь видзчысянлун могмӧдӧм” Коми Республикаса дінму уджтас (водзӧ – Уджтас) 1 №-а содтӧдын индӧм серти.

2. Коми Республикаса олӧмӧ пӧртысь власьт органъяслы, кутшӧмъяс кывкутӧны Уджтас мероприятиеяс збыльмӧдӧм вӧсна, котыртны Уджтас мероприятиеяс збыльмӧдӧм кузя удж.
3. Лыддьыны вынтӧмӧн тайӧ шуӧм вынсялан лунсянь Коми Республикаса Веськӧдлан котырлысь ӧткымын шуӧм 2 №-а содтӧдын индӧм серти.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь Л.О. Опариналы.

5. Тайӧ шуӧмыс вынсялӧ 2014 во тӧвшӧр тӧлысь 1 лунсянь.

Коми Республикаса Юралысьӧс

Медводдза вежысь                                                                        А. Чернов  

Сыктывкар
2013 вося йирым тӧлысь 10 лун

395 №
ВЫНСЬӦДӦМА

Коми Республикаса Веськӧдлан котырлӧн

2013 во  йирым тӧлысь 10 лунся 395 №-а шуӧмӧн

(1 №-а содтӧд) 

“2014 воын инӧда арт да войтырлысь видзчысянлун могмӧдӧм” 

Коми Республикаса 
ДІНМУ УДЖТАС 
“2014 воын инӧда арт да войтырлысь видзчысянлун могмӧдӧм” 

Коми Республикаса дінму уджтаслӧн 
ПАСПОРТ
	Уджтас ним
	“2014 воын инӧда арт да войтырлысь видзчысянлун могмӧдӧм” Коми Республикаса дінму уджтас (водзӧ - Уджтас)

	Уджтас кывкутысь збыльмӧдысь 
	Коми Республикаса Юралысьлӧн да Коми Республикаса Веськӧдлан котырлӧн Администрация 

	Уджтас ӧтув збыльмӧдысьяс 
	Коми Республикаса йӧзӧс велӧдан министерство,  Коми Республикаса йӧзлысь дзоньвидзалун видзан министерство, Коми Республикаса видз-му овмӧс да сёян-юан министерство, Коми Республикаса промышленносьт да транспорт сӧвмӧдан министерство, Коми Республикаса архитектура, стрӧитчӧм да коммунальнӧй овмӧс министерство, Коми Республикаса эмбур агентство, Коми Республикаса    печать да юӧр сетан агентство, Коми Республикаса йӧзлы отсӧг сетан агентство, Коми Республикаса спорт да мортӧс ёнмӧдан агентство, Коми Республикаса йӧзӧс уджӧн могмӧдӧмӧн веськӧдланін, Коми Республикаса информатизация да связь комитет, Коми Республикаын пытшкӧс делӧяс министерство (сёрнитчӧмӧн), Россия Федерацияын наркотикъясӧн вӧдитчӧм бӧрся видзӧдан федеральнӧй службалӧн Коми Республикаын веськӧдланін (сёрнитчӧмӧн), Мыж вештан федеральнӧй службалӧн Коми Республикаын медшӧр веськӧдланін (сёрнитчӧмӧн)

	Уджтаслӧн шӧр мог 
	Коми Республика мутасын войтырлысь видзчысянлун да общественнӧй пӧрадок могмӧдӧм вылӧ условиеяс лӧсьӧдӧм 

	Уджтаслӧн могъяс
	1) мыж вӧчӧмысь видзчысьӧмын да ӧлӧдӧмын, тыр арлыдтӧмъяслӧн дӧзьӧртӧмлунысь да инӧд торкалӧмысь видзӧмын, мыж выльысь вӧчӧмысь видзчысьӧмын отсӧг сетӧм;

2) наркотическӧй средствояслӧн, психотропнӧй да зэв вына веществояслӧн оланпаслы паныд бергалӧмысь ӧлӧдӧмын отсӧг сетӧм;  

3) мыждӧмъяс костын инӧда арт бурмӧдӧмын, мыждӧмъясӧс уджӧн могмӧдӧмын отсӧг сетӧм

	Уджтаслӧн торъя мога индикаторъяс да петкӧдласъяс
	1) сьӧкыд да торйӧн ёна сьӧкыд пасйӧм мыж  лыд;

2) лыйсян ӧружьеӧн, боеприпасъясӧн, грымӧб  веществоясӧн да грымӧб устройствоясӧн вӧдитчӧмӧн пасйӧм мыж лыд;

3) водзынджык мыж вӧчысь йӧзӧн вӧчӧм мыжлӧн удельнӧй сьӧкта, туялӧм мыжлӧн ӧтувъя лыдпас серти; 

4) тыр арлыдтӧмъяслы торъя учреждениеясын реабилитация прӧйдитысь тыр арлыдтӧмъяслӧн удельнӧй сьӧкта, социальнӧя сьӧкыд оласнога да олысьясӧс социальнӧя доръян органъясын сулалысь челядьлӧн да томуловлӧн ӧтувъя лыдпас серти;

5) лёк социальнӧй оласнога семьяяслӧн, кодъясӧс киритісны учётысь олысьясӧс социальнӧя могмӧдан учреждениеясысь оласног бурмӧм вӧсна,  удельнӧй сьӧкта, лёк социальнӧй оласнога семьяяслӧн, кодъясӧс киритісны учётысь олысьясӧс социальнӧя могмӧдан учреждениеясысь, ӧтувъя лыдпас серти (прӧчентъясын);

6) велӧдчӧмысь ӧтдор мукӧд удж вӧчысь челядьлӧн удельнӧй сьӧкта школаӧ ветлан арлыда челядьлӧн ӧтувъя лыдпас серти; 

7) наркотическӧй средствояслӧн, психотропнӧй да зэв вына веществояслӧн оланпаслы паныд бергалӧмкӧд йитчӧм пасйӧм мыж лыд (единица вонас);

8) “наркоманияӧн” висьысьяслӧн тшупӧд 100 сюрс морт вылӧ (коэффициент);

9) 7 арӧссянь 30 арӧсӧдз томуловлӧн да том йӧзлӧн пай, кодъясӧс кыскӧма ӧлӧдан мероприятиеяс олӧмӧ пӧртӧмӧ, мый веськӧдӧма наркотическӧй средствоясӧн, психотропнӧй да зэв вына веществоясӧн лёк вӧчӧмысь да оланпаслы паныд налӧн бергалӧмысь ӧлӧдӧм вылӧ, индӧм категориялӧн ӧтувъя лыдпас серти (прӧчентъясын);

10) мыждӧмъяс лыд, кодъясӧс мӧдӧдӧма мынтысян уджъяс вылӧ (вонас морт);

11) вӧля мырддьӧмӧн мыж вештысь йӧзлӧн, кодъяс оз уджавны мыж вештан системаса учреждениеясын уджалан местаяс абутӧмлун вӧсна, шӧркодь списоклӧн удельнӧй сьӧкта, мыж вештан системаса учреждениеясын вӧля мырддьӧмӧн мыж вештысь йӧзлӧн шӧркодь списоклӧн ӧтувъя лыдпас серти (прӧчентъясын);

	Уджтас збыльмӧдан тшупӧдъяс да кад
	Уджтас збыльмӧдан кад - 2014 во

	Уджтаслӧн сьӧмкуд ассигнованиеяс ыджда 
	2014 воын Уджтас мероприятиеяс збыльмӧдӧм вылӧ колана Уджтас сьӧмӧн могмӧдан ыдждаыс лоӧ  49124,0 сюрс шайт

	Уджтас збыльмӧдӧмысь видзчысяна помшуӧмъяс 
	Уджтас збыльмӧдӧм бӧрын: 

1) чинас сьӧмкудйысь сьӧм рӧскод, мый йитчӧ йӧзӧс бурдӧдӧмкӧд, кодъяслы вӧчӧма инӧдлы паныда уджысь лёктор, могмӧдӧма бурджыка видзны эмбур; 

2) содас вот Россия Федерацияса сьӧмкуд системаса став тшупӧда сьӧмкудъясӧ сы вӧсна, мый уджавны верман арлыда йӧз эз веськавны наркотикъяс улӧ, а сідзжӧ чинас сьӧмкуд рӧскод, мый йитчӧ наркотикъяс улӧ веськалӧмысь гражданаӧс бурдӧдӧмкӧд,  наркотическӧй пагалӧм дырйи гражданалы “регыдъя отсӧг сетан” бригадаясӧн могмӧдӧмкӧд;

3) содас мыж вештысьяслӧн уджалӧмысь вот сьӧм;

4) чинас инӧдлы паныд вӧчӧмторйысь материальнӧй воштӧм;

5) коляс да содас валӧвӧй дінму прӧдукт уджавны вермана арлыда йӧзлӧн уджалӧмысь, кодъяс эз веськавны наркотикъяс улӧ либӧ бурдӧдчисны сыысь;

6) чинас сьӧкыд да торйӧн ёна сьӧкыд мыж вӧчан лыдыс  0,5 % вылӧ;

7) чинас тыр арлыдтӧмъяс костын инӧд торкалӧм, чинас томуловлӧн мыж вӧчӧм, чинас мыж вӧчигӧн кувсьӧмъяслӧн лыд, лоас лӧнь да бур серпас уличаяс вылын да мукӧд ӧтувъя овланінын;

8) дугдас содны наркотикъяс улӧ веськалысьяслӧн лыд, а сідзкӧ, чинас йӧз кулӧм, содас йӧз чужӧм прӧчентъяс серти; 

9) содас вӧля мырддьӧмӧн мыж вештысь уджалысь йӧзлӧн лыдыс, сӧвмас Коми Республикаын мыж вештан системаса учреждениеяслӧн местаясын посёлокъяслӧн инфраструктура  2,4% вылӧ;

10) содас томуловлӧн лыд, кодъясӧс кыскӧма наркоманиялы паныд ӧлӧдан уджӧ,  70% вылӧ

	Уджтас збыльмӧдӧмӧн веськӧдлӧм 
	Уджтас мероприятиеяс збыльмӧдӧмӧн веськӧдлӧ, Уджтас збыльмӧдӧм бӧрся видзӧдӧ да сійӧс збыльмӧдӧмлысь анализ нуӧдӧ Уджтас кывкутысь збыльмӧдысь – Коми Республикаса Юралысьлӧн да Коми Республикаса Веськӧдлан котырлӧн Администрация.


1. Мытшӧд, мый решитӧм вылӧ веськӧдӧма Уджтассӧ 

Коми Республикаын нуӧдсьӧ план серти удж могъяс решитӧмын, мый веськӧдӧма инӧд видзан органъяс дорӧ гражданалӧн эскӧм вылӧ, мыж вӧчысь котыртӧм группировкаясӧн наркотическӧй средствояслӧн оланпаслы паныд бергалӧмкӧд тыш ёнмӧдӧм вылӧ, уна тшупӧда ӧлӧдан удж нуӧдӧм вылӧ, инӧд видзан органъяслӧн республикаса власьт органъяскӧд ӧтувъя удж бурмӧдӧм вылӧ.

2012 воын Коми Республикаын пытшкӧс делӧяс органъясын пасйӧм мыж вӧчӧмыс содіс 1,9% вылӧ (17247-сянь 17581-ӧдз): торъя мортлы паныд вӧчӧм мыж лыдыс содіс 2,7% вылӧ (5252-сянь 5395-ӧдз), ас эмбурлы паныд вӧчӧм мыж лыдыс чиніс 0,7% вылӧ (8794-сянь 8732-ӧдз), сьӧкыд да торйӧн ёна сьӧкыд вӧчӧм пасйӧм мыж лыдыс чиніс 7,0% вылӧ да артмис  став пасйӧм вӧчӧм мыж лыдысь 19,2%.

Вӧчӧм уджыс сетіс позянлун чинтыны кыдзи тыр арлыдтӧмъясӧн да налӧн участвуйтӧмӧн став пасйӧм вӧчӧм мыж лыдсӧ – 5,6 % вылӧ (877-сянь 822-ӧдз), сідзи и томуловъясӧн вӧчӧм сьӧкыд да торйӧн ёна сьӧкыд мыж лыдсӧ  -  5,1% вылӧ (175-сянь 166-ӧдз).

Томуловъясӧн мыж вӧчӧмлӧн удельнӧй сьӧктаыс чиніс 0,1% вылӧ да артмис 6,7%.

Пасйӧма, мый чиніс гусясьӧмъяслӧн пасйӧм лыдыс (-4,2%), мырддьӧмъяс лыдыс (-2,2%), мый вӧчӧма тыр арлыдтӧмъясӧн.

12,9 % вылӧ лоис этшаджык тыр арлыдтӧмъяслӧн – мыж вӧчӧмын участвуйтысьяслӧн лыдыс (884-сянь 770-ӧдз), сы лыдын йӧзӧс велӧдан учреждениеясын велӧдчысьяс костын 15% вылӧ (720-сянь 612-ӧдз). Но  содіс 6,8% вылӧ (177-сянь 189-ӧдз) тыр арлыдтӧмъяслӧн лыдыс, кодъяс вӧчисны мыжсӧ кодалігӧн. 

2011-2012 воясын вермӧма тӧдмавны унджык мыж, мый вӧчӧма уна йӧзӧн водзвыв артыштӧмӧн, унджык тӧдмавны пасйӧм мыж вӧчӧм наркотическӧй средствояслӧн оланпаслы паныд бергалӧм юкӧнын, унджык вермӧма аддзыны наркотикъясӧн да психотропнӧй веществоясӧн вӧдитчӧм вылӧ чукӧртчанінъяс, котыртны ведомствокостса ӧтувъя удж наркотикъяслы паныд мероприятиеяс нуӧдӧм кузя, вермӧма бурмӧдны тыш наркоманияӧн да сыкӧд йитчӧм инӧд торкалӧмӧн.

 Став колана олӧмӧ пӧртан мера вылӧ видзӧдтӧг, инӧд торкалӧмын серпасыс сэтшӧм жӧ ёсь, оз могмӧд быд гражданалысь, сылӧн эмбурлысь  видзчысянлунсӧ да водзӧ омӧльтӧ Коми Республикалысь социально-экономичексӧй сӧвмӧмсӧ.

 Ӧружьелӧн, боеприпасъяслӧн грымӧб веществояслӧн да грымӧб устройствояслӧн инӧдлы паныд бергалӧм лоӧ зэв ыджыд мытшӧдӧн, мый вӧсна оз вермы бурмыны криминогеннӧй серпасыс, мый подулалӧ Коми Республикаын котыртӧмӧн вӧчӧм мыж содӧмсӧ, да збыль вӧчӧ лёктор став йӧзлы да быдӧнлы торйӧн. Оланпаслы паныд ӧружьелӧн бергалӧмкӧд йитчӧм казялӧм мыж лыдыс 2012 воын содіс 15% вылӧ (140-сянь 161-ӧдз).

Таысь ӧтдор, торъя оборудованиеыс, мый эм “Ёрд да медицина экспертиза бюро” Коми Республикаса йӧзлысь дзоньвидзалун видзан канму сьӧмкуд учреждениелӧн веськӧдлӧм улын, оз лӧсяв ӧнія корӧмъяслы, мый оз сет тырвыйӧ збыльмӧдны инӧд видзан органъяслы отсӧг сетӧм кузя  могъяссӧ вӧчӧм мыж восьтӧм да туялӧм юкӧнын, тӧдмавтӧм йӧзӧс идентифицируйтӧм, наркотическӧй препаратъясӧн пагалӧмсӧ тӧдмалӧм  юкӧнын да с.в.

2012 воын содіс вӧчӧм мыж лыд (5,4% вылӧ), мый вӧчӧма йӧзаинъясын (4308-сянь 4542-ӧдз). Йӧзаинъясын да уличаяс вылын вӧчӧм мыжъяслӧн удельнӧй сьӧктаыс став пасйӧм вӧчӧм мыж серти лоис 25,8% (2011 воын – 25%). Татшӧм сикас вӧчӧм мыжыс содіс 58,3%-сянь 61,4%-ӧдз.

2012 воын чиніс пасйӧм вӧчӧм мыж лыдыс, мый йитчӧма оланпаслы паныд наркотикъяслӧн бергалӧмкӧд:  индӧм кадколастӧ тӧдмалӧма 1248 мыж вӧчӧм, мый 4,4 % вылӧ этшаджык 2011 во серти (1305-сянь 1248-ӧдз). Оланпаслы паныд бергалан наркотическӧй средствояс, психотропнӧй да зэв вына веществояс лыдысь перйӧма  40,613 кг, мый 22,1 % вылӧ унджык 2011 во серти (33,258 кг). Чиніс  мыж лыд, мый вӧчӧма гырысь да торйӧн ёна гырысь ыдждаӧн. 

   Мыж вештан федеральнӧй службалӧн Коми Республикаын медшӧр веськӧдланін (водзӧ — МВФСМВ) мыж вештан местаясын нуӧдіс котыртан да практическӧй мероприятиеяс, медым дугӧдны  наркотическӧй средствояслысь воӧмсӧ, аддзыны йӧзӧс, кодъяс йитчӧны оланпаслы паныд налӧн бергалӧмкӧд. Сэтшӧм случай дырйи, кор аддзӧны наркотическӧй средствояс, сэки татшӧмторсӧ вынсьӧдӧны документӧн, медым мыждӧмъясӧс кыскыны уголовнӧй кывкутӧмӧ.
Пытшкӧс делӧяслӧн быдсикас мутас юкӧнъясӧ МВФСМВ юкӧдувъяслӧн оперативнӧй юкӧнъяс мӧдӧдісны 436 водзмӧстчысь юӧр. Оперативнӧя корсян мероприятиеяс нуӧдігӧн сетӧма отсӧг 104 мыж восьтӧмын, оланпаслы паныд бергалӧмысь перйӧма 2,3 кг наркотическӧй средство, пасйӧма 52 сэтшӧмтор, кор наркотическӧй средствояссӧ вайӧма МВФСМВ учреждениеӧ. 

 Воӧдчӧм помшуӧмъяс вылӧ видзӧдтӧг, оланпаслы паныд наркотическӧй средствояслӧн бергалӧмкӧд тыш  вылӧ колӧ нуӧдны выль мероприятиеяс.

МВФСМВ нуӧдӧ учреждениеяслӧн производственнӧй секторӧ инвестицияяс кыскӧм кузя удж, мый артыштӧ нуӧдны вӧр дасьтан удж вӧр дасьтан комплексъясӧн вӧдитчӧмӧн, ёнджыка переработайтны вӧр, тшӧтш косьтыны вӧр.

 Мыж вештан учреждениеясын нуӧдӧны сад керкаяслысь да пывсянъяслысь срубъяс вӧчӧм кузя, сувениръяслысь ассортимент паськӧдӧм кузя удж.

Мыж вештысьяс тшӧтш и уджалӧны дзоньтасян да видз-му овмӧс уджъяс вылын (быдмӧг быдтӧм, кӧрым дасьтӧм). 

Содтӧд удж местаяс лӧсьӧдӧм могысь нуӧдсьӧ мыж вештан системаса сьӧмкуд секторлӧн могъяслы колана прӧдукциялысь ассортимент паськӧдӧм кузя удж (лэдзӧны маскируйтысь рӧма гожся костюмъяс, кивывса погонъяс да шевронъяс, мыйтакӧ вуруна курткаяс, мыйтакӧ вуруна гачьяс).  Мыж вештан торъя учреждениеяс ладмӧдісны производственнӧй сяма услугаяс сетӧм кузя ӧтувъя удж закажитысьяслӧн оборудованиеӧн вӧдитчӧмӧн. Унджык юкӧдулыс збыльмӧдӧны “Коми Республика мутасын вӧр йитӧдъяс ладмӧдӧм йылысь” Коми Республикаса Оланпас вӧр лэдзанін фондлысь участокъяс ньӧбӧм юкӧнын вӧр ньӧбан-вузалан  сёрнитчӧмъяс серти. Мыж вештан учреждениеяс, кӧні абу позянлуныс аслыныс дасьтыны вӧр, котыртісны вӧр дасьтан ӧтувъя уджъяс.

  Та вылӧ видзӧдтӧг, став уджалан места лыдыс оз тырвыйӧ збыльмӧд мыждӧмъясӧс уджӧн могмӧдӧмын коланлунсӧ.

Такӧд тшӧтш, республика мутасын, видзӧдлыны кӧ ставсӧ, вӧчӧм мыж тшупӧдлӧн чинӧм вылӧ видзӧдтӧг, эмӧсь сэтшӧм тырмытӧмторъяс мыж вӧчӧмысь да мукӧд инӧд торкалӧмысь ӧлӧдӧмын. Кыдзи и водзын, вылын тшупӧдыс мыж выль пӧв вӧчӧмын (2012 воын содіс 4650-сянь 5160-ӧдз), оз чин республикаса олысьяслӧн юӧмӧ сетчӧм.

  Медшӧр помкаясӧн, мый вӧсна содӧ мыж вӧчӧмыс, лоӧ олысьяслӧн юӧмӧ сетчӧм, торйӧн нин том йӧзлӧн, челядь керкаясысь выпускникъяслы, мыж вештан местаясысь воӧм йӧзлы уджалан местаяс абутӧмлун, брӧдяжитӧм, социальнӧя доръян учреждениеяс лыд тырмытӧмлун, гражданалӧн омӧль инӧд культура.

Кодалӧм-юӧмысь, наркоманияысь, мыж выль пӧв вӧчӧмысь, челядь бӧрся дӧзьӧртӧмлунысь ӧлӧдӧм кузя мероприятиеяс збыльмӧдігӧн оз сӧмын видзчысьны риск улӧ веськалысь гражданаӧн инӧд торкалӧмъясысь, но и бырӧ мытшӧдыс нациялысь дзоньвидзалун бурмӧдӧмын, могмӧдсьӧ уджын участвуйтӧм, бурмӧдсьӧ демографическӧй серпас, а медшӧрыс – мыжысь ӧлӧдӧны сійӧс вӧчтӧдз.

Канмусянь бур отсӧг могмӧдӧмтӧг, мый веськӧдӧма инӧд торкалӧмъясысь ӧлӧдӧм кузя мероприятиеяслӧн комплекснӧй система збыльмӧдӧм вылӧ, общественнӧй пӧрадок видзӧм вылӧ да Коми Республикаса войтырлысь видзчысянлун могмӧдӧм вылӧ, вермас омӧльтчыны криминогеннӧй серпас, сы лыдын мыж вӧчӧм содӧм, челядь бӧрся дӧзьӧртӧмлун, терроризм да экстремизм петкӧдчӧмъяс, мый бура петкӧдчас дінмулӧн социально-экономическӧй сӧвмӧм да республикалӧн демографическӧй серпас вылын.

Оз кӧ ло уджтасса торъя мога ногыс инӧд торкалӧмъясысь ӧлӧдӧмын, войтырлысь пӧрадок видзӧмын да войтырлысь видзчысянлун могмӧдӧмын,  тыр арлыдтӧмъяс бӧрся дӧзьӧртӧмлунысь да наӧн инӧд торкалӧмысь ӧлӧдӧмын,  мортӧс наркотикъяс улӧ сетчӧмысь велӧданногъяс пыртӧмын, наркоманияӧн висьысьясӧс бурдӧдӧм да реабилитируйтӧмын, наркотическӧй средствояс аддзан ӧнія методъяс пыртӧмын, наркотическӧй средствояс иналӧм бӧрся видзӧдны могмӧдӧмын, мыждӧмъяс костын мыж вӧчӧмысь ӧлӧдӧмын, мыж вештысь йӧзӧс уджӧн могмӧдӧмын отсӧг сетӧмын юалӧмъяс да мукӧд уна мытшӧд решитӧмыс оз могмӧд инӧд торкалӧмысь ӧлӧдан юкӧнын  тырвыйӧ канму политика.

Тадзикӧн, колӧ водзӧ бырӧдны мытшӧдъяссӧ Коми Республикаын инӧда лад да войтырлысь видзчысянлун бурмӧдӧмын.

Вылынджык индӧм мытшӧдъяссӧ позьӧ бырӧдны сӧмын сэтшӧм условиеяс дырйи, кор ӧтув да сӧгласуйтӧмӧн уджалӧны быдсикас органъяс да структураяс Коми Республикаын инӧд торкалӧмысь ӧлӧдӧм да инӧда лад да войтырлысь видзчысянлун бурмӧдӧм юкӧнын.

Та дырйи уджтас методӧн вӧдитчӧмыс лоӧ медбур лӧсялана ногӧн, мый сетас позянлун бырӧдны инӧда лад да войтырлӧн видзчысянлун юкӧнын лёкӧдана нырвизьсӧ да колана ногӧн вӧдитчыны Коми Республикаса республиканскӧй сьӧмкудйысь сьӧмӧн.

2. Уджтаслӧн шӧр мог да могъяс 

Уджтаслӧн шӧр могнас лоӧ Коми Республика мутасын войтырлысь видзчысянлун да общественнӧй пӧрадок могмӧдӧм вылӧ условиеяс лӧсьӧдӧм.

Уджтаслысь индӧм шӧр мог збыльмӧдӧм вылӧ колӧ решитны татшӧм могъяс:
1) мыж вӧчӧмысь видзчысьӧмын да ӧлӧдӧмын, тыр арлыдтӧмъяслӧн дӧзьӧртӧмлунысь да инӧд торкалӧмысь видзӧмын, мыж выльысь вӧчӧмысь видзчысьӧмын отсӧг сетӧм;

2) наркотическӧй средствояслӧн, психотропнӧй да зэв вына веществояслӧн оланпаслы паныд бергалӧмысь ӧлӧдӧмын отсӧг сетӧм; 

3) мыждӧмъяс костын инӧда арт бурмӧдӧмын, мыждӧмъясӧс уджӧн могмӧдӧмын отсӧг сетӧм. 
3. Уджтас збыльмӧдан кадколаст 

Уджтас збыльмӧдсьӧ  2014 воын.

4. Уджтас мероприятиеяслӧн лыддьӧг 

Уджтаслысь индӧм шӧр мог збыльмӧдӧм вылӧ колӧ пӧртны олӧмӧ татшӧм мероприятиеяс: 
	Д/в № 
	Юкӧдъяслӧн, мероприятиеяслӧн ним 
	Збыльмӧдан кадколаст (во) 
	Сьӧмӧн могмӧдан ыджда (сюрс шайт) 
	Збыльмӧдысьяс


	1
	2
	3
	4
	5

	I. Мыж вӧчӧмысь видзчысьӧмын да ӧлӧдӧмын, тыр арлыдтӧмъяслӧн дӧзьӧртӧмлунысь да инӧд торкалӧмысь видзӧмын, мыж выльысь вӧчӧмысь видзчысьӧмын отсӧг сетӧм

	1.
	“Гӧгрӧс пызанъяс”, конференцияяс, семинаръяс нуӧдӧмӧн инӧд видзан туйвизя юалӧмъяс кузя, сы лыдын мыж вӧчӧмысь ӧлӧдӧм да сыкӧд тыш  нуӧдӧм кузя, гражданакӧд, ӧтйӧза ӧтувъяскӧд пытшкӧс делӧяс органъяслӧн бурджыка  ёртасьӧм
	2014
	-
	Коми Республикаын пытшкӧс делӧяс министерство (сёрнитчӧмӧн)

	2.
	Тыр арлыдтӧмъяс бӧрся дӧзьӧртӧмлунысь да инӧд торкалӧмысь водзвыв ӧлӧдан система учреждениеяслӧн удж йылысь йӧзӧс юӧртан средствоясын юӧр йӧзӧдӧм котыртӧм 

	2014
	-
	Коми Республикаса йӧзлы отсӧг сетан агентство, 

Коми Республикаын пытшкӧс делӧяс министерство (сёрнитчӧмӧн), 

Коми Республикаса йӧзӧс велӧдан 

министерство, 

Коми Республикаса печать да юӧр сетан агентство 

	3.
	Тыр арлыдтӧмъяс бӧрся дӧзьӧртӧмлунысь да инӧд торкалӧмысь водзвыв ӧлӧдӧм кузя уджын ӧлӧдан система субъектъяскӧд ведомствокостса ӧтувъя удж бурмӧдӧм кузя семинар-сӧвещаниеяс котыртӧм да нуӧдӧм 
	2014
	-
	Коми Республикаын пытшкӧс делӧяс министерство (сёрнитчӧмӧн)

	4.
	Тыр арлыдтӧмъяс бӧрся дӧзьӧртӧмлунысь да инӧд торкалӧмысь ӧлӧдӧм кузя научно-практическӧй конференция, семинаръяс котыртӧм да нуӧдӧм 
	2014
	50,0
	Коми Республикаса йӧзӧс велӧдан министерство 


	5.
	Инӧд торкалӧмъяс йылысь, мый йитчӧма этилӧвӧй спиртлӧн, алкоголя, спирта прӧдукциялӧн, сурлӧн да сылӧн подув вылын вӧчӧм юанторъяслӧн оланпаслы паныд бергалӧмкӧд, воӧм юӧр кузя прӧверкаяс Россия Федерацияса оланпастэчас серти нуӧдӧм
	2014
	-
	Коми Республикаын пытшкӧс делӧяс министерство (сёрнитчӧмӧн)

	6.
	Тыр арлыдтӧмъяскӧд да налӧн быть-мамкӧд ӧлӧдан удж котыртӧм кузя тыр арлыдтӧмъяслӧн могъяс кузя инспекторъяслы методическӧй пособиеяс лӧсьӧдӧм
	2014
	30,0
	Коми Республикаса йӧзӧс велӧдан министерство 


	7.
	 Кодалӧмысь да юӧмӧ сетчӧмысь ӧлӧдӧм кузя Коми Республикаса социальнӧя могмӧдан учреждениеясын тематическӧй мероприятиеяс нуӧдӧм 
	2014
	-
	Коми Республикаса йӧзлы отсӧг сетан агентство


	8.
	Олысьяслӧн юӧмӧ сетчӧмлысь тшупӧд чинтӧм вылӧ веськӧдӧм мераяс йылысь материалъяс Коми Республикаса олӧмӧ пӧртысь власьт органъясӧн лӧсьӧдӧм йӧзӧс юӧртан средствоясын йӧзӧдӧм котыртӧм 
	2014
	-
	Коми Республикаса печать да юӧр сетан агентство 

	9.
	Кодалігӧн вӧчӧм инӧд торкалӧмъяс йылысь да алкоголя прӧдукция вузалан правилӧяс торкалӧмысь йылысь юӧр материалъяс Коми Республикаса олӧмӧ пӧртысь власьт органъясӧн лӧсьӧдӧм йӧзӧс юӧртан средствоясын дасьтӧм да йӧзӧдӧм
	2014
	-
	Коми Республикаса печать да юӧр сетан агентство 

	10.
	“Уджалан лун шӧр кад” интерактивнӧй проект серти наркологъяслӧн участвуйтӧмӧн веськыд телерадиоэфир дасьтӧмын да нуӧдӧмын отсӧг сетӧм 
	2014
	-
	Коми Республикаса печать да юӧр сетан агентство 

	11.
	“Лёк суӧмысь видзчысян кар” аппаратъяс да программнӧй комплекса торъя оборудование Коми Республикаын пытшкӧс делӧяс министерстволы ньӧбӧм да сувтӧдӧм 
	2014
	15800,0
	Коми Республикаса информатизация да связь комитет 

	12.
	Ас вӧля серти лыйсян ӧружье, боеприпасъяс, грымӧб веществояс да грымӧб устройствояс сетӧмысь сьӧм компенсация урчитӧм пӧрадок серти сетӧм
	2014
	200,0
	Коми Республикаса йӧзлы отсӧг сетан агентство 

	13.
	Коми Республикаын пытшкӧс делӧяс министерстволы торъя автотранспорт, торъя транспортнӧй да торъя вавывса средствояс ньӧбӧм
	2014
	4970,0
	Коми Республикаса эмбур агентство

	14.
	“Ёрд да медицина боксянь экспертиза бюро” Коми Республикаса йӧзлысь дзоньвидзалун видзан канму сьӧмкуд учреждениелы торъя оборудование ньӧбӧм
	2014
	2070,0
	Коми Республикаса йӧзлысь дзоньвидзалун видзан министерство 

	15.
	Ёрд да медицина боксянь экспертиза нуӧдігӧн тӧдмалан да идентифицируйтан вещественнӧй эскӧданторъяс туялан методъяс пыртӧм 
	2014
	-
	Коми Республикаса йӧзлысь дзоньвидзалун видзан министерство 

	16.
	“Томулов”, “Каникулъяс”, “Нырччысь”, “Таг” ведомствокостса ӧлӧдан операцияяс котыртӧм да нуӧдӧм
	2014
	-
	Коми Республикаса йӧзӧс велӧдан министерство,

Коми Республикаын пытшкӧс делӧяс министерство (сёрнитчӧмӧн)

	17.
	Олӧмын пикӧ воӧм тыр арлыдтӧмъясӧс гожся кадколаст вылӧ уджавны да прӧст кад коллявны босьтӧм вылӧ веськӧдӧм социальнӧй проектъяслысь республиканскӧй конкурс нуӧдӧм
	2014
	300,0
	Коми Республикаса йӧзӧс велӧдан министерство


	18.
	Ӧлӧдан учётын сулалысь тыр арлыдтӧмъясӧс челядьлы содтӧд тӧдӧмлун сетан велӧдан учреждение подув вылын  велӧдчӧмысь ӧтдор уджӧ кыскӧм
	2014
	-
	Коми Республикаса йӧзӧс велӧдан министерство


	19.
	“Лёк суӧмысь видзчысян школа” республиканскӧй ордйысьӧмъяс котыртӧм да нуӧдӧм
	2014
	150,0
	Коми Республикаса йӧзӧс велӧдан министерство


	20.
	Инӧд торкалӧмысь ӧлӧдӧм кузя велӧдчан учреждениеясын велӧдчысьяскӧд пытшкӧс делӧяс органъясса уджалысьяслӧн тематическӧй аддзысьлӧмъяс нуӧдӧм
	2014
	-
	Коми Республикаын пытшкӧс делӧяс министерство (сёрнитчӧмӧн)

	21.
	Челядьӧс да томуловӧс, сы лыдын кодъяс сулалӧны учётын йӧзӧс велӧдан учреждениеясын, тыр арлыдтӧмъяслӧн делӧяс да налысь инӧд дорйӧм кузя мутасса комиссияясын, велӧдчӧмысь прӧст кадӧ уджӧн могмӧдӧмлысь мониторинг нуӧдӧм 
	2014
	-
	Коми Республикаса йӧзӧс велӧдан министерство,

Коми Республикаын пытшкӧс делӧяс министерство (сёрнитчӧмӧн)

	22.
	Уличаясын да йӧзаинъясын  инӧд торкалӧмъясысь да мыж вӧчӧмысь ӧлӧдӧм кузя  удж йылысь Коми Республикаса тыр арлыдтӧмъяслӧн могъяс да налысь инӧд дорйӧм кузя комиссиялы Коми Республикаын пытшкӧс делӧяс министерствоӧн юӧртӧм
	2014
	-
	Коми Республикаын пытшкӧс делӧяс министерство (сёрнитчӧмӧн)

	23.
	Лёк социальнӧй оласнога семьяясӧс тӧдмалӧм да на серти учёт нуӧдӧм 
	2014
	-
	Коми Республикаса йӧзлы отсӧг сетан агентство

	24.
	Лёк социальнӧй оласнога семьяяс корсян рейдъяс да накӧд патронажъяс котыртӧм
	2014
	-
	Коми Республикаса йӧзлы отсӧг сетан агентство

	25.
	Олысьясӧс социальнӧя могмӧдан учреждениеясын тыр арлыдтӧмъяскӧд да налӧн семьяяскӧд удж кузя, сы лыдын мый веськӧдӧма тыр арлыдтӧмъяслӧн оланпас серти олӧм вылӧ, дзоньвидза олӧмӧн овны кӧсйӧм вылӧ, комплекснӧй уджтасъяс збыльмӧдӧм 
	2014
	-
	Коми Республикаса йӧзлы отсӧг сетан агентство

	26.
	Акцияяс, культурнӧй да прӧст кад коллялан мероприятиеяс, тематическӧй аддзысьлӧмъяс, мый веськӧдӧма тыр арлыдтӧмъяслӧн инӧдлы паныд олӧмысь ӧлӧдӧм вылӧ, олысьясӧс социальнӧя могмӧдан учреждениеясӧн котыртӧм да нуӧдӧм
	2014
	-
	Коми Республикаса йӧзлы отсӧг сетан агентство

	27.
	Сенсорнӧй жыръяс, тренажёръяс, медицинскӧй оборудование, спортивнӧй инвентар, оластӧм оласног корректируйтӧм кузя компьютернӧй уджтасъяс, компьютернӧй да мукӧд оргтехника, аудио-да видеоаппаратура олысьясӧс социальнӧя могмӧдан учреждениеяслы ньӧбӧм
	2014
	220,0
	Коми Республикаса йӧзлы отсӧг сетан агентство

	28.
	“Зарница”, “Орлёнок” спортивно-патриотическӧй республиканскӧй финал котыртӧм да нуӧдӧм
	2014
	150,0
	Коми Республикаса йӧзӧс велӧдан министерство


	29.
	Коми Республикаса уджсикасö велöдан учреждениеясса велöдчысьяслысь республиканскöй Спартакиада котыртöм да нуöдöм 
	2014
	300,0
	Коми Республикаса йӧзӧс велӧдан министерство


	30.
	Челядьлы содтöд тöдöмлун сетан канму велöдан учреждениеяслы спортивно-техническöй оборудование ньöбöм
	2014
	200,0
	Коми Республикаса йӧзӧс велӧдан министерство


	31.
	Улыс  тшупӧда уджсикасö велöдан канму учреждениеяслы спортивнöй инвентар ньöбöм
	2014
	200,0
	Коми Республикаса йӧзӧс велӧдан министерство


	32.
	Бать-мамтöм да бать-мам дöзьöртöг кольöм челядьлы йöзöс велöдан канму учреждениеяслöн мутасын спортивнöй плöщадкаяс оборудуйтöм вылö спортивнöй инвентарь ньöбöм 
	2014
	150,0
	Коми Республикаса йӧзӧс велӧдан министерство


	33.
	Мортöс ёнмöдан да спорт туйвизя учреждениеяс подув вылын абу тыр-бура олысь семьяясысь челядьлы спортö пырöдчöм да ёнмöдчöм вылö дон босьттöг группаяс (местаяс) лöсьöдöм
	2014
	-
	Коми Республикаса спорт да мортӧс ёнмӧдан агентство,

Коми Республикаса йӧзӧс велӧдан министерство


	34.
	Вöля мырддьöмöн мыж вештан местаясысь йöзлысь да тыр арлыдтöмъяслысь, кодъяс воисны велöдан да быдтан пöдса торъя учреждениеясысь,  уджтöмалысь граждана лыдысь социальнöй адаптация котыртöм
	2014
	-
	Коми Республикаса йӧзӧс уджӧн могмӧдӧмӧн веськӧдланін

	 I юкöд кузя ставыс
	
	24790
	

	II.  Наркотическӧй средствояслӧн, психотропнӧй да зэв вына веществояслӧн оланпаслы паныд бергалӧмысь ӧлӧдӧмын отсӧг сетӧм

	35.
	Быдсикас категория олысьяс костын, сы лыдын йöзöс велöдан став сикас учреждениеясын велöдчысьяс костын абу медицина петкöдласъяс серти наркотическöй средствояслöн паськалöмлысь мониторинг нуöдöм
	2014
	-
	Россия Федерацияын наркотикъясӧн вӧдитчӧм бӧрся видзӧдан федеральнӧй службалӧн Коми Республикаын веськӧдланін  (водзӧ - НВФСВ) (сёрнитчӧмӧн) 

	
	
	
	290,0
	Коми Республикаса йӧзлысь дзоньвидзалун видзан министерство

	36.
	Наркотикъяслы паныд пропаганда котыртöм кузя öтувъя удж НВФСВ да Коми Республикаса йöзöс велöдан министерствокöд нуöдöм йöзöс юöртан средствоясын заметкаяс, статьяяс да мукöдтор йöзöдöмöн
	2014
	-
	Коми Республикаса печать да юӧр сетан агентство


	37.


	Наркотическöй средствоясöн медводдзаысь  вöдитчöм да сыöн мöдысь вöдитчöмысь öлöдöмысь йöзöс велöдан учреждениеясын теоретическöй подувъяс, выль да бурмöдöм методъяс лöсьöдöм
	2014
	-
	Коми Республикаса йӧзӧс велӧдан министерство

	38.
	“Миян челядьлӧн дзоньвидзалун вӧсна да  найӧс лёк суӧмысь видзӧм вӧсна”  наркотикъясысь ӧлӧдан ставроссияса акция нуӧдӧм
	2014
	-
	Коми Республикаса йӧзӧс велӧдан министерство, Коми Республикаса йӧзлысь дзоньвидзалун видзан министерство, Коми Республикаса культура министерство, Коми Республикаса спорт да мортӧс ёнмӧдан агентство, Коми Республикаса йӧзлы отсӧг сетан агентство, Коми Республикаын пытшкӧс делӧяс министерство (сёрнитчӧмӧн), НВФСВ (сёрнитчӧмӧн)

	39.
	Нималана общественнöй уджалысьясöн участвуйтöмöн наркомания мытшöдъяс кузя тематическöй акцияяс нуöдöм

	2014
	-
	Коми Республикаса йӧзлы отсӧг сетан агентство,

Коми Республикаын пытшкӧс делӧяс министерство (сёрнитчӧмӧн),

Коми Республикаса йӧзӧс велӧдан министерство,

Коми Республикаса спорт да мортӧс ёнмӧдан агентство,

Коми Республикаса йӧзлысь дзоньвидзалун видзан министерство,

НВФСВ (сёрнитчӧмӧн)

	40.
	Наркотическöй веществоясöн вöдитчысь йöзöс аддзöм кузя, сы лыдын призывникъясöс да военнослужащöйясöс медицина боксянь эскöдöм дырйи, Коми Республикаын йöзлысь дзоньвидзалун видзан учреждениеяскöд öтувъя удж нуöдöм
	2014
	-
	Коми Республикаса йӧзлысь дзоньвидзалун видзан министерство

	41.
	Социальнöя могмöдан учреждениеяс подув вылын мероприятиеяс нуöдöм, мый веськöдöма тыр арлыдтöмъяс костын наркоманияысь öлöдöм вылö да челядьлöн да томуловлöн наркотикъяс улö сетчöм дорö бать-мамлöн видзчысьöм вылö
	2014
	-
	Коми Республикаса йӧзлы отсӧг сетан агентство

	42.
	Коми Республикаса каръясын да районъясын мероприятиеяс нуöдöм, мый сиöма наркотическöй средствоясöн вöдитчöмкöд да оланпаслы паныд налöн бергалöмкöд тыш нуöдан войтыркостса лунлы
	2014
	-
	Коми Республикаса спорт да мортӧс ёнмӧдан агентство,

НВФСН (сёрнитчӧмӧн)

	43.
	Коми Республикаса йöзлысь дзоньвидзалун видзан канму да абу канму учреждениеясын наркотикъяса лекарственнöй препаратъяс видзан, наöн вöдитчан да найöс спишитан правилöяслысь прöверкаяс нуöдöм
	2014
	-
	НВФСН (сёрнитчӧмӧн),

Коми Республикаса йӧзлысь дзоньвидзалун видзан министерство,

Коми Республикаын пытшкӧс делӧяс министерство (сёрнитчӧмӧн)

	44.
	Наркотическöй средствояслöн да психотропнöй веществояслöн оланпаслы паныд бергалöмкöд йитчöм оперативнöй да видзчысян öтувтöм операцияяс нуöдöм
	2014
	-
	НВФСН (сёрнитчӧмӧн),

Коми Республикаын пытшкӧс делӧяс министерство (сёрнитчӧмӧн)

	45.
	Оперативнöй да видзчысян мероприятиеяс нуöдöм, мый веськöдöма инавны позьтöм куритчан сорасъясысь да сорасъясысь öлöдöм вылӧ, кутшöмъяс оз лöсявны гражданлысь олöм видзöмлöн да дзоньвидзалунлöн корöмъяслы, да налöн бергалöмсö дугöдöм, а сідзжö оланпаслы паныд наркотическöй средствояслöн выльысь бергалöмысь öлöдöм
	2014
	-
	НВФСН (сёрнитчӧмӧн),

Коми Республикаын пытшкӧс делӧяс министерство (сёрнитчӧмӧн)

	46.
	Оперативнöй да видзчысян мероприятиеяс нуöдöм, мый веськöдöма наркотическöй средствоясöн да психотропнöй, сы лыдын кустарнöя вöчöм, веществоясöн вöдитчöм вылö притонъяс корсьöм вылö
	2014
	-
	НВФСН (сёрнитчӧмӧн),

Коми Республикаын пытшкӧс делӧяс министерство (сёрнитчӧмӧн)

	47.
	Оперативнöй да видзчысян  мероприятиеяс нуöдöм, медым аддзыны оланпаслы паныд наркотическöй средствояслöн да психотропнöй веществояслöн бергалöм юкöнын административнöй инöд торкалöмъяс
	2014
	-
	НВФСН (сёрнитчӧмӧн),

Коми Республикаын пытшкӧс делӧяс министерство (сёрнитчӧмӧн)

	48.
	Наркоманияöн висьысьясöс бурдöдан, реабилитируйтан да колана социальнöй олöмö бергöдан öнія концепцияяс олöмö пыртöм
	2014
	-
	Коми Республикаса йӧзлысь дзоньвидзалун видзан министерство

	49.
	Психологическöя доръян методъяс олöмö пыртöм, мый оз лэдз вöдитчыны экстремальнöй условиеясын наркотическöй средствоясöн 
	2014
	-
	Коми Республикаса йӧзлы отсӧг сетан агентство

	50.
	НВФСВ-лы артасян техника, копируйтчан да унаöдан техника да мукӧд оргтехника ньöбöм
	2014
	384,0
	Коми Республикаса информатизация да связь комитет

	51.
	НВФСВ-лы аудио-, видео-, теле- да фотоматериалъяс вöчöм, петкöдлöм да редактируйтöм вылö аналогöвöй да цифрöвöй аудио-, видео-, теле- да фотоаппаратура ньöбöм
	2014
	300,0

	Коми Республикаса эмбур агентство

	52.
	НВФСВ-лы автотранспорт ньöбöм 
	2014
	750,0

	Коми Республикаса эмбур агентство

	53.
	Биологическöй ваын наркотическöй веществояс аддзöм вылö скрининг-системаяс ньöбöм 
	2014
	360,0
	Коми Республикаса йӧзлысь дзоньвидзалун видзан министерство

	54.
	"МОТОTRBO" сяма радиосвязь кутан аппаратно-программнöй комплекс ньöбöм 
	2014
	1900,0
	Коми Республикаса информатизация да связь комитет

	II юкöд кузя ставыс
	
	3984
	

	III.   Мыждӧмъяс костын инӧда арт бурмӧдӧмын, мыждӧмъясӧс уджӧн могмӧдӧмын отсӧг сетӧм

	55.
	Йöз дорысь изолируйттöг мыж вештысь мыждöм йöзкöд удж котыртöм вылö легкöвöй автомашинаяс, а сідзжö пызан-улöс ньöбöм
	2014
	240,0
	Коми Республикаса эмбур агентство

	55.1
	Йöз дорысь изолируйттöг мыж вештысь мыждöм йöзкöд удж котыртöм вылö артасян техника, копируйтчан да унаöдан техника да мукöд оргтехника средствояс ньöбöм
	2014
	100,0
	Коми Республикаса информатизация да связь комитет 

	56.
	Стражаувса мыждöмъясöс да йöзöс бурдöдöм да обследуйтöм вылö видзöдан да дöзьöр корöмъяслы лöсялана йöзлысь дзоньвидзалун видзан 6 палата оборудуйтöм 
	2014
	150,0
	Коми Республикаса йӧзлысь дзоньвидзалун видзан министерство


	57.
	Йöз ветлöдлан туй плитка вöчöм вылö оборудование ньöбöм 
	2014
	1500,0
	Коми Республикаса эмбур агентство

	58.
	Мыж вештан системаса учреждениеясын кöлуй да кöм  вуран удж сöвмöдöм вылö оборудование ньöбöм
	2014
	2160,0
	Коми Республикаса эмбур агентство

	59.
	МВФСМВ учреждениеясын вöр дасьтан, вöр переработайтан, вöр нуан оборудование да вöр нуан да вöр переработайтан мында содтöм вылö техника ньöбöм
	2014
	10200,0
	Коми Республикаса эмбур агентство

	60.
	Объектъяс вылын, кöні эмöсь МВФСМВ учреждениеяс да абуöсь пöжарысь видзан службалöн юкöдувъяс, пöжаръяс кусöдöм вылö пöжарнöй техника да оборудование ньöбöм
	2014
	6000,0
	Коми Республикаса эмбур агентство

	61.
	Инвестиционнöй удж кузя МВФСМВ-лы юöр да консультация сетöмын отсöг, вöр переработайтан проектъясö инвестируйтны позянлунъяс да мукöд уджын МВФСМВ учреждениеяслöн позянлунъяс йылысь потенциальнöй да овмöс нуöдысь колана субъектъяслы юöртöм
	2014
	-
	Коми Республикаса промышленносьт да транспорт сӧвмӧдан министерство


	62.
	МВФСМВ-кöд öтувъя семинаръяс нуöдöм, МВФСМВ учреждениеясöн вöчöм прöдукция Коми Республикаын вузалöм вылö рынок корсьöмын отсöг сетöм вылö нуöдан отраслевöй выставкаяс йылысь юöртöм
	2014
	-
	Коми Республикаса промышленносьт да транспорт сӧвмӧдан министерство


	63.
	МВФСМВ учреждениеясöн вöчöм прöдукция да услуга лыдьöг йылысь Коми Республикаса олöмö пöртысь власьт органъяслы да Коми Республикаын меставывса асвеськöдлан органъяслы юöртöм
	2014
	-
	МВФСМВ  (сёрнитчӧмӧн)      


	64.
	«Сыктывкар» кар кытшса муниципальнöй юкöнкöд (водзö – КК МЮ), «Ухта» КК МЮ-кöд,

«Печора» муниципальнöй районса муниципальнöй юкöнкöд (водзö – МР МЮ), Воркута» КК МЮ-кöд, «Княжпогост» МР МЮ-кöд, «Удора» МР МЮ-кöд, «Емдін» МР МЮ-кöд МВФСМВ учреждениеяс подув вылын муниципальнöй юкöнъяслöн могъяс вылö прöдукция  вöчöм котыртöм кузя

 öтувъя удж, школаяслысь, больничаяслысь, интернатъяслысь да челядьöс видзанінъяслысь (да муниципальнöй юкöнъясса мукöд объектлысь) мутасъяс пелькöдöм могысь
	2014
	-
	МВФСМВ  (сёрнитчӧмӧн)   


	65.
	Канму да муниципальнöй учреждениеяскöд МВФСМВ юкöдувъясöн кырымалöм сёрнитчöмъяс кузя уджъяс, сы лыдын муниципальнöй юкöнъясса мутасъяс пелькöдöм кузя уджъяс; видз-му овмöс уджъяс; вöр рöдмöдан уджъяс; вылыс квалификация ковтöг уджъяс вöчöм вылö мыждöмъясöс индöм видлалöм кузя меставывса асвеськöдлан органъяскöд öтувъя удж нуöдöм
	2014
	-
	МВФСМВ  (сёрнитчӧмӧн)


	66.
	Öтувъя семинаръяс котыртöм йылысь, Коми Республика мутасын видз-му овмöс прöдукция, сійöс переработайтан прöдукт, комбикорм йылысь юöртан аналитическöй материалъяс дасьтöм да сетöм йылысь, а сідзжö агропромышленнöй комплекс юкöнын нуöдан выставкаясын, ярмангаясын участвуйтöм йылысь МВФСМВ-кöд юалöм видлалöм
	2014
	-
	Коми Республикаса видз-му овмӧс да сёян-юан министерство 


	67.
	Стрöитчан юкöн кузя выставкаяс, семинаръяс да мукöд мероприятие нуöдöм йылысь МВФСМВ юöртöм
	2014
	-
	Коми Республикаса архитектура, стрӧитчӧм да коммунальнӧй овмӧс министерство  

	68.
	МВФСМВ учреждениеясын йöла скöт видзöм сöвмöдöм кузя МВФСМВ-кöд öтувъя удж нуöдöм
	2014
	-
	Коми Республикаса видз-му овмӧс да сёян-юан министерство 

	69.
	Россия Федерацияса Уголовнöй кодекслöн 50 статьялöн, Россия Федерацияса уголовно-исполнительнöй кодекслöн 39 статьялöн корöмъяс серти мыж вештан уджъяс урчитöм кузя  меставывса асвеськöдлан органъяскöд öтувъя удж, мыж вештан уджъяс вöчöм вылö, мыж вештан уджъяс дорö мыждöмъясöс социальнöя адаптируйтöмын отсöг сетöм вылö условиеяс лöсьöдöм могысь
	2014
	-
	МВФСМВ  (сёрнитчӧмӧн)

	70.
	Мыж вештан Федеральнöй службалöн уджсикасö велöдан училищеясын мыждöмъяслöн велöдчöмын отсöг сетöм кузя  «Сыктывкар» КК МЮ-кöд, «Ухта» КК МЮ-кöд, «Печора» МР МЮ-кöд, «Воркута» КК МЮ, «Княжпогост» МР МЮ-кöд, «Удора» МР МЮ-кöд, «Емдін» МР МЮ-кöд öтувъя удж нуöдöм
	2014
	-
	МВФСМВ  (сёрнитчӧмӧн)     


	 III юкӧд кузя ставыс
	
	20350 
	

	Уджтас кузя ставыс 
	
	49124
	


5. Уджтас збыльмӧдӧмысь виччысяна помшуӧмъяс. Торъя мога  индикаторъяс (петкӧдласъяс)  

Уджтас збыльмӧдӧмысь виччыссьӧ:

1) сьӧмкуд сьӧм рӧскод чинӧм, мый йитчӧ йӧзӧс бурдӧдӧмкӧд, кодъяслы вӧчӧма инӧдлы паныда уджысь лёктор, эмбур бурджыка видзӧм; 

2) Россия Федерацияса сьӧмкуд системаса став тшупӧда сьӧмкудъясӧ вот содӧм, сы вӧсна мый уджавны верман арлыда йӧз эз веськавны наркотикъяс улӧ, а сідзжӧ сьӧмкуд рӧскод чинӧм, мый йитчӧ наркотикъяс улӧ веськалӧмысь гражданаӧс бурдӧдӧмкӧд,  наркотическӧй пагалӧм дырйи гражданалы “регыдъя отсӧг сетан” бригадаясӧн могмӧдӧмкӧд;

3) мыж вештысьяслӧн уджалӧмысь вот сьӧм содӧм;

4)  инӧдлы паныд вӧчӧмторйысь материальнӧй воштӧм чинӧм;

5) уджавны вермана арлыда йӧзлӧн, кодъяс эз веськавны наркотикъяс улӧ либӧ бурдӧдчисны сыысь, уджалӧмысь валӧвӧй дінму прӧдукт кольӧм да содӧм;

6)  0,5 % вылӧ сьӧкыд да торйӧн ёна сьӧкыд мыж вӧчан лыд чинӧм;

7) тыр арлыдтӧмъяс костын инӧд торкалӧм чинӧм, томуловлӧн мыж вӧчӧм чинӧм, мыж вӧчигӧн кувсьӧмъяслӧн лыд чинӧм, уличаяс вылын да мукӧд уна йӧзаинын лӧнь да бур серпас артмӧм ;

8) наркотикъяс улӧ веськалысьяслӧн лыд содны дугдӧм, а сідзкӧ, йӧзлӧн кулӧм чинӧм,  кага чужӧм содӧм прӧчентъяс серти;

9) вӧля мырддьӧмӧн мыж вештысь уджалысь йӧзлӧн лыд содӧм,  Коми Республикаын мыж вештан системаса учреждениеяслӧн местаясын посёлокъяслӧн инфраструктура  2,4% вылӧ сӧвмӧм;

10) 70% вылӧ томуловлӧн, кодъясӧс кыскӧма наркоманиялы паныд ӧлӧдан уджӧ,  лыд содӧм.

Уджтаслысь шӧр мог да могъяс збыльмӧдӧмыс донъявсьӧ татшӧм торъя мога индикаторъясӧн:  
	Д/в№


	Торъя мога индикатор (петкӧдлас) ним 
	Мерайтан единица 
	2012 воын торъя мога индикаторлӧн петкӧдлас (збыль) 
	2013 воын торъя мога индикаторлӧн петкӧдлас (донъялӧм)
	2014 воын торъя мога индикаторлӧн петкӧдлас 

(донъялӧм)


	1
	2
	3
	4
	5
	6

	1 мог. Мыж вӧчӧмысь видзчысьӧмын да ӧлӧдӧмын, тыр арлыдтӧмъяслӧн дӧзьӧртӧмлунысь да инӧд торкалӧмысь видзӧмын, мыж выльысь вӧчӧмысь видзчысьӧмын отсӧг сетӧм

	1.1.
	Сьӧкыд да торйӧн ёна сьӧкыд вӧчӧм мыж лыд 
	единица вонас
	3157
	3156
	3144

	1.2.
	Лыйсян ӧружьеӧн, боеприпасъясӧн, грымӧб  веществоясӧн да грымӧб устройствоясӧн вӧдитчӧмӧн пасйӧм мыж лыд
	единица вонас
	70
	69
	65

	1.3.
	Водзынджык мыж вӧчысь йӧзӧн вӧчӧм мыжлӧн удельнӧй сьӧкта, туялӧм мыжлӧн ӧтувъя лыдпас серти
	%
	51,1
	51
	50

	1.4.
	Тыр арлыдтӧмъяслы торъя учреждениеясын реабилитация прӧйдитысь тыр арлыдтӧмъяслӧн удельнӧй сьӧкта, лёк социальнӧй оласнога да олысьясӧс социальнӧя доръян органъясын сулалысь челядьлӧн да томуловлӧн ӧтувъя лыдпас серти
	%
	89,5
	87,0
	87,5

	1.5.
	Лёк социальнӧй оласнога семьяяслӧн, кодъясӧс киритісны учётысь олысьясӧс социальнӧя могмӧдан учреждениеясысь оласног бурмӧм вӧсна,  удельнӧй сьӧкта, лёк социальнӧй оласнога семьяяслӧн, кодъясӧс киритісны учётысь олысьясӧс социальнӧя могмӧдан учреждениеясысь, ӧтувъя лыдпас серти
	%
	51,3
	51,5
	51,7

	1.6.
	Велӧдчӧмысь ӧтдор мукӧд удж вӧчысь челядьлӧн удельнӧй сьӧкта, школаӧ ветлан арлыда челядьлӧн ӧтувъя лыдпас серти
	%
	65,8
	65,9
	70

	2 мог. Наркотическӧй средствояс, психотропнӧй да зэв вына веществояс оланпаслы паныд бергалӧмысь ӧлӧдӧмлы отсӧг сетӧм 

	2.1.
	Наркотическӧй средствояслӧн, психотропнӧй да зэв вына веществояслӧн оланпаслы паныд бергалӧмкӧд йитчӧм вӧчӧм пасйӧм мыж лыд 
	единица вонас
	1248
	1150
	1100

	2.2.
	“Наркоманияӧн” висьысьяслӧн тшупӧд 100 сюрс морт вылӧ
	коэффициент
	116,8
	116,5
	116,5

	2.3.
	7 арӧссянь 30 арӧсӧдз томуловлӧн да ныв-зонпоснилӧн пай, кодъясӧс кыскӧма ӧлӧдан мероприятиеяс олӧмӧ пӧртӧмӧ, мый веськӧдӧма наркотическӧй средствоясӧн, психотропнӧй да зэв вына веществоясӧн лёк вӧчӧмысь да оланпаслы паныд налӧн бергалӧмысь ӧлӧдӧм вылӧ, индӧм категориялӧн ӧтувъя лыдпас серти
	%
	-
	65
	70

	3 мог. Мыждӧмъяс костын инӧда арт бурмӧдӧмын, мыждӧмъясӧс уджӧн могмӧдӧмын отсӧг сетӧм

	3.1.
	Мыждӧмъяс лыд, кодъясӧс мӧдӧдӧма мынтысян уджъяс вылӧ
	морт вонас
	2384
	2400
	2450

	3.2.
	Вӧля мырддьӧмӧн мыж вештысь йӧзлӧн, кодъяс оз уджавны мыж вештан системаса учреждениеясын уджалан местаяс абутӧмлун вӧсна, списоклӧн шӧркодь удельнӧй сьӧкта, мыж вештан системаса учреждениеясын вӧля мырддьӧмӧн мыж вештысь йӧзлӧн списоклӧн шӧркодь ӧтувъя лыдпас серти
	%
	22
	22
	23


6. Уджтас ресурсъясӧн могмӧдӧм 

Уджтас сьӧмӧн могмӧдан ыдждаыс 2014 во вылӧ лоӧ 49 124,0 сюрс шайт, сы лыдын мероприятиеяс сьӧмӧн могмӧдӧм вылӧ, мый артышӧма:

1) «Олысьясӧс социальнӧя дорйӧм» Коми Республикаса канму уджтасын - 420,0 сюрс шайт;

2) «Коми Республикаса канму эмбурӧн веськӧдлӧм» Коми Республикаса канму уджтасын - 26 120 сюрс шайт;

3) «Йӧзлысь дзоньвидзалун видзӧм сӧвмӧдӧм» Коми Республикаса канму уджтасын – 2 870,0 сюрс шайт;

4) «Йӧзӧс велӧдӧм сӧвмӧдӧм» Коми Республикаса канму уджтасын – 1 530,0 сюрс шайт;

5) «Юӧр сетан котыр» Коми Республикаса канму уджтасын – 18 184 сюрс шайт.
7. Веськӧдлан да контроль система 

Уджтас збыльмӧдысьяс:

1) могмӧдӧны уджтас мероприятиеяс збыльмӧдӧм вылӧ сетӧм Коми Республикаса республиканскӧй сьӧмкудйысь сьӧмӧн колана ногӧн вӧдитчӧм;

2) нуӧдӧны Уджтас мероприятиеяс збыльмӧданноглысь мониторинг;

3) лӧсьӧдӧны да сетӧны Уджтаслӧн кывкутысь збыльмӧдысьлы Уджтас збыльмӧданног йылысь отчёт медводдза кварталлӧн, медводдза во  джынлӧн, ӧкмыс тӧлысьлӧн – отчётнӧй кадколаст бӧрся тӧлысьлӧн 10 лунӧдз помшуӧмъяс серти, вося помшуӧмъяс серти – отчётнӧй бӧрся волӧн урасьӧм тӧлысь 10 лунӧдз курируйтӧм туйвизьяс юкӧнын;

4) Уджтас мероприятиеяс ладмӧдӧмын коланлун дырйи урчитӧм пӧрадок серти сетӧны Коми Республикаса Юралысьлӧн да Коми Республикаса Веськӧдлан котырлӧн Администрацияӧ Уджтасӧ вежсьӧмъяс пыртӧм йылысь вӧзйӧмъяс.

Уджтас кывкутысь збыльмӧдысь:

1) видзӧдӧ Уджтас збыльмӧдӧм кузя уджъяс олӧмӧ пӧртӧм бӧрся;

2) Уджтас ӧтув збыльмӧдысьясӧн Уджтас збыльмӧданног йылысь отчётъяс сетӧм вылӧ подуласьӧмӧн вӧчӧ Уджтас ставнас збыльмӧданноглысь мониторинг да лӧсьӧдӧ Уджтас збыльмӧдӧм йылысь своднӧй отчёт;

3) Уджтас ӧтув збыльмӧдысьясӧн Уджтасӧ вежсьӧмъяс пыртӧм йылысь сетӧм вӧзйӧмъяс вылӧ подуласьӧмӧн дасьтӧ урчитӧм пӧрадок серти Уджтасӧ вежсьӧмъяс пыртӧм йылысь Коми Республикаса Веськӧдлан котырлысь шуӧм бала;

4) видзӧдӧ Уджтас збыльмӧданног бӧрся.

Коми Республикаса Веськӧдлан котырлӧн

2013 во йирым тӧлысь 10 лунся 395 №-а шуӧм дорӧ

2 №-а СОДТӦД 

 Коми Республикаса Веськӧдлан котырлӧн 

вынтӧмӧн лыддьӧм ӧткымын шуӧм
ЛЫДДЬӦГ
1. “Коми Республикаын инӧда арт да йӧзкостса видзчысянлун ёнмӧдӧм (2012 – 2014 вояс)” торъя мога дыр кадся республиканскӧй уджтас йылысь» Коми Республикаса Веськӧдлан котырлӧн 2011 во кӧч тӧлысь 30 лунся 423 №-а шуӧм.

2. “Коми Республикаын инӧда арт да йӧзкостса видзчысянлун ёнмӧдӧм (2012 – 2014 вояс)” торъя мога дыр кадся республиканскӧй уджтас йылысь» Коми Республикаса Веськӧдлан котырлӧн 2011 во кӧч тӧлысь 30 лунся 423 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во ода-кора тӧлысь 4 лунся 186 №-а шуӧм.

3. “Коми Республикаын инӧда арт да йӧзкостса видзчысянлун ёнмӧдӧм (2012 – 2014 вояс)” торъя мога дыр кадся республиканскӧй уджтас йылысь» Коми Республикаса Веськӧдлан котырлӧн 2011 во кӧч тӧлысь 30 лунся 423 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во ӧшым тӧлысь 25 лунся 607 №-а шуӧм.

4. “Коми Республикаын инӧда арт да йӧзкостса видзчысянлун ёнмӧдӧм (2012 – 2014 вояс)” торъя мога дыр кадся республиканскӧй уджтас йылысь» Коми Республикаса Веськӧдлан котырлӧн 2011 во кӧч тӧлысь 30 лунся 423 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2013 во косму тӧлысь 19 лунся 125 №-а шуӧм.

5. “Коми Республикаын инӧда арт да йӧзкостса видзчысянлун ёнмӧдӧм (2012 – 2014 вояс)” торъя мога дыр кадся республиканскӧй уджтас йылысь» Коми Республикаса Веськӧдлан котырлӧн 2011 во кӧч тӧлысь 30 лунся 423 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2013 во лӧддза-номъя тӧлысь 24 лунся 212 №-а шуӧм.
Вуджӧдіс Кузнецова Н.А., 35 745 пас


